            [image: image1.png]










       Matar por Matar Non





Páxina electrónica: www.matarpormatarnon.org 



Correo electrónico:  matarpormatarnon@yahoo.es 
Teléfono:676 750 768


              

Enderezo : Capitán Eloy, 29, 3º A - 32003-Ourense      



NIF : G32378507

                Enlace Maside Carballiño – Un impacto brutal e innecesario.

No enlace entre Maside e Carballiño asistimos unha vez mais ao feito de que en Galicia están a ser construídas as autovías mais brutais e inhumanas de toda Europa. E todo polo único motivo de que as empresas constructoras obteñan o máximo lucro dos fondos dispoñibles.

Unha obra innecesaria, tal e como denunciabamos no seu día, xa que despois de que se abriu ao tráfico o tramo da autopista entre Cea e Santa Cruz, co enlace de Ariz, eliminouse practicamente o movemento de vehículos na nacional 504 sen necesidade desta obra brutal para o medio, megalómana e inútil, que dilapida recursos moi necesarios para outras prioridades.

As enormes trincheiras que se fixeron á altura de Negrelle, en Maside é na Fontela no Carballiño eran innecesarias, o único motivo que as xustifican foi aforrar man de obra construíndo túneles e viaductos. Desa maneira a terra que se retira desas monstruosas trincheiras serve para facer os enormes taludos que enchen as depresións do Barazal e de Dacón.

Unicamente se tiveron en conta as necesidades dos automóbiles, para os que se deixaron algunhas pontes, esquecendo por completo e intencionadamente ás persoas que teñen que ir ás súas fincas, os animais que precisan atravesar  a autovía para se alimentar, beber e se reproducir e incluso os vexetais que se atopan con unha infranqueable barreira.

Pero as constructoras gañan mais cartos movendo terras con uns poucos camións e escavadoras, que empregando traballadores en facer túneles e viaductos que houberan permitido a libre circulación dos seres vivos desde un lado ao outro da terrorífica barreira, que moitos destes seres vivos morrerán intentando atravesar.

Nin un solo paso de fauna se deixou para permitir a circulación vital que precisan os animais. O mesmo método que se utilizou na autovía de Santiago e en tódalas anteriores que enchen Galicia de barreiras que dividen o territorio e que antes solo estaba limitado polos ríos.

